
ئەو ساتانەی ناسڕێنەوە

)شانۆی شار( 
)1(

وردە لە چوارچێوەی پەرســگاكان هاتە دەرێ، هەر چۆن دەســەڵاتی 
دونیایــی تەنگــی بــە دەســەڵاتی ئاینــی هەڵچنــی و، بابەتەكانیــش 

بەرووژیان دا واڵاكرد.
كاتــی یەكــەم شــانۆمان لــە مێــژوودا واتــە )سیســپیس( بەیــاد 
دەكەیــن، ئــەو بــە گالیســكەیەكەوە، كە بەشــانۆیەكی گــەرۆك بوو، 
شــارەو شــارو گونداو گوند دەگەڕا، واتە سەرەتا شانۆ بۆ لای بینەر 
دەچــوو، هەتــا ئــەو دەمــەی شــانۆ بــۆ خاوەنــی ماڵی خــۆی. گەر 
ســەرنجی )ئینســایكلۆپیدیای(كانی ئەم هونەر بدەین، پتر لە ســەد 
جۆرە تەرزی شــانۆ دەهێنیتەوە، زۆرجار شــارەكان بە ناوو شــوهرەتی 
شــانۆكەوە دەناســرێنەوە، یــان وەبیرهێنــەرەوەی شــارەكەن هیــچ كەس 
نكۆڵــی لــەوە ناكات، ناوی )گڵــۆپ تیاتر()لەنــدەن( و بەریتانیای 
ناوبانگــی )ئەلیزابێســی( و )شكســپیر( بــە  مــەزن و ســەردەمی 
ی مــەزن وەبیــر دەخاتــەوە، هەر چۆن )شــانۆی مۆســكۆی هونەر(
ی )ریالیزمــی سوشــیالیزم( و شۆڕشــی )ئۆكتۆبــەر( و كەســانی 
وەك )ستانسڵافســكی( دەهێنێتــەوە بەرچاومــان، یــان چۆن شــانۆی 
)بەرلینەرئینسابڵ(ی بەرلین، گەورەترین ململانێ و رۆژانی سەخت 
و دژوارمــان بۆ دەنەخشــێنێ، رۆژانــی جەنگ، بە تایبەتی جەنگی 
دووەمی جیهان و شێتگیری و دڕندەییەكانی نازی و دیكتاتوریەتی 
)هیتلــەر(و، ســەرهەڵدانی شــانۆی بەیتئامێزی )برتۆلــد بریخت(و، 

جیاوازیەكانی لە تەك شانۆی ناسراو بە )ئەرستۆتالیس(ی.
ئــەم داهێنــەرە توانــی بەردی بناغەی شــانۆیەكی هۆشــیار دابنێ 
و، لــە چەندیــن خاڵــی گەوهەرینــدا لە شــانۆكانی راهاتووی بەر لە 
خۆی جیاببێتەوە، ئەو شــانۆیەی )بریخت( زۆر جار بە شــانۆیەكی 
دیالێكتیكی )الجدلی( ناســراوە، ئەمەش بۆ ئەو لایەنە دەگەڕێتەوە 
كــە توانــای جیهــان بــۆ گۆڕانــكاری پشــت بــە شــێوازی دژواری 
دەبەســتێت، رووداوەكان وا لــە خەڵكــی دەكات وەك خۆیــان بمێننــەوە، 
لــە هەمــان كاتــدا شــتێكیش هەیــە كــە دژو ناكۆكــە و لــە یەكدیــان 
جیادەكاتــەوە. )بریخــت( توانــی لــە داهێنانێكی مەزنی شــانۆییداو، 
لــە چێوارچێــوەی بەیتئامێزییەكەیدا، شــانۆیەكی نوێی بنیات بنێ، 
یەكێ لەو بوارانەی هونەری تەلارســازی، تەلاری شــانۆیە، ساڵ لە 
دوای ســاڵ پتــر گرینگــی پێــدەدەن هەتــا بتوانن پتر لــە باری بكەن 
بــۆ گەیانــدن و چێــژی خۆشــی بەخشــین بــە بینــەران، لە ســەرجەم 
گەشــت و گەڕانەكانمــدا، بــە تایبەت بۆ ئەوروپا، پەرۆشــی بینینی 
شــانۆی ئــەو وڵاتانــەم، یەكێ لەو شــانۆیانەی بە تــەواوی حەیرانی 
كــردم، شــانۆیەكی شــاری )پۆتســدام(بوو لە )ئەلمانیــا( كە بەناوی 
ئــەو ئەكتــەرە جوولەكــە كۆمینێســتەوە ناونراوە، كە ســاڵی )1944( 
لەلایــەن )هیتلــەر(ەوە كوژراوە، واتا شــانۆی )هانــس ئۆنۆ( كە هەر 
بــەو بۆنەیــەوە پەیكەرێــك لــە بــەردەم تەلاری شــانۆكەدا بــۆ دانراوە، 

هەمیشــەو بــە درێژايــی مێــژوو ماڵــی شــانۆ هێمــاو ســیمبولی 
هــەرە دیــاری ژیارو شارســتانیەت بــووە، ئەوەیە یۆنانیەكان و پاشــان 
رۆمانييــەكان، كــە دەگەڕێنــەوە بــۆ پتر لە بیســت و پێنج ســەدە، كە 
هەتا هەنووكە بەگەردن بەرزیەوە بە باڵای رۆژگارەكاندا دەڕوانن. 
بە رادەیەك تەلاری شانۆكان كاریگەرییان لەسەر سەردەمەكان 
هەیە، كە بوونەتە ناسنامە و چاخەكانیانی پێ لە یەكدی 
جیادەكرێتــەوە، ئــەوە چاخەكانــی ناوەڕاســت و، پاشــان 
)رێناســانس( و، رۆژانــی )رۆمانتیــك( و شــانۆكانی 
)ریالیزمی(، ئێمە كە هەر ناوی شــانۆی )بەڵشــەوی 

تیاتر(ە پاشان )شانۆی هونەری مۆسكۆ(.
تەلارسازیی هەر جۆرە شانۆیە پابەندی خواست و بیر 
و بۆچوونی رۆژانییەتی، سەرەتا شانۆیەكی گەورەی 
داتاشــراو لــە گــرد و تــەلان و هەورازەكانــی 
بەربڵاوی كراوە، ئەمە پاش 
وردە  شــانۆ  ئــەوەی 

ئەحمەد سالار
تایبەت بە گوڵان دەینووسێت

دوو شــانۆیی )چێخەف(م تیادا بینی، شــانۆیی ســێ )خوشــكەكە(
و شــانۆیی )باخــی گیــلاس(. هــەر لــە وڵاتــی )ئەڵمانیا( شــارێك 
هەیــە كــە بەناوی )مایننگن(ە، دانیشــتوانەكەی هەر بیســت هەزار 
كــەس دەبــن، بــەڵام پتر بە شــاری شــانۆ ناســراوە و گەلێك شــانۆی 
گرینگی تیادایە، كە لە سەرانسەری جیهانەوە خەڵكی شانۆپەروەران 
رووی تێدەكەن و گرینگترینیان شانۆی )مینیشگرتیاتر(ە، هەر لەو 
شانۆیەدا شانۆی )فاوست(ی )گۆتە(م بە دوو رۆژ بینی، چونكە 
حــەوت كاتژمێــری دەخایانــد بۆیــە كرابــووە دوو بــەش، ئــەو تەلاری 
شــانۆیە تەلاری ماڵی )شــا جۆرج( بووە و كردووەیەتی بە شــانۆی 
شــارەكەی لە )درما تۆرج(ی گەورە )مانس نادۆلین(م بیســت، كە 
خۆی كاری )دراماتۆرج(ی )فاوســت( كردبوو، گێڕایەوە: )جارێك 
ئــەو پاشــایە لــە )پاریــس( دەبــێ و هەواڵــی ســووتانی شــانۆكەی 
پێــدەگات، دەڵــێ هەرچیەكــم هەبــێ بــۆی دەفرۆشــم و وەك خــۆی 
دروســتی دەكەمــەوە، بــەڵام خوابكا ئەرشــیفەكەی لەنــاو نەچووبێ، 

چونكە ئەوەیان بە پارە نابژێرێ(.
لە كاتی سەردانمدا بۆ ئەو شانۆیە، بینیم لە پشتی هەر كورسییەك 
تابلۆیەكــی گچكــەی ماتــەری پێــوە چەســپكراوە و هەریەكە ناوی 
كەســێكی لەســەر هەڵكۆڵــراوە، زانیم ئەوە بــۆ كاری نۆژەنكردنەوەی 
هەركەســەو بەشــداری بە پارە بەخشــینێ كردووە كورســییەكەی پێ 

دروستكراوە بۆ ئەو شانۆیە. 
لە گەشــتێكما بۆ وڵاتی ســوید كە )شــانۆی ســالار( بە فەرمی 
لەلایــەن حكومەتــی ســویدەوە بانگێشــت كرابــووم كــە لــە نۆ شــاری 
)سوید(دا شانۆیی بنوێنم، لەو نۆ شانۆیەدا جوانترین و بە سوودترین 
وانەی شــانۆیم وەرگرت، لە شــانۆی شــاری )ســتۆكهۆڵم(ەوە هەتا 
شانۆی شارۆچكەكانی وامدەزانی خەون دەبینم، دیارە ئەو خەونەمە 

كە بەردەوام بە ئایندەی شانۆی كوردستانەكەمەوە دەیبینم.
رۆشنبیرانی كورد هەر لە پاش روخانی ئیمپراتۆریەتی عوسمانییەوە 
یەكێ لەو بابەتانەی بیریان لێكردبوویەوە، بۆ زامنكردنی ئایندەیەكی 
جوان، هونەری شانۆبوو، بۆ گەواهی ئەم وتەیەمان ئەوە رۆشنبیران 
)منــەوەران(: پیرەمێــرد، رەحیــم رەحمی هەكاری، بەدرخانیان، شــێخ 
نــوری شــێخ ســاڵح، ســاڵح قەفتــان، مــەلا عەبــدوڵای زەێوەر، شــێخ 
ســەلامی عازەپانــی شــاعیر، جەلادەت بەدرخان، مســتەفا ســائیب، 
مەحمــوود جــەودەت، گــۆران، كەریــم زانســتی، فۆئاد رەشــید بەكر، 

شاكیر فەتاح، شێخ ئەبوبەكر هەوری.
ســەبارەت بــە ماڵــی تایبــەت هونەری شــانۆ، هەتا دروســتكردنی 
قوتابخانــەی ئامــادەی ســلێمانی كــوڕان، پــاش جەنگــی دووەمــی 

جیهان، لە شارەكەدا شانۆ نەبووە.
بــەش بەحاڵــی خۆم، زۆرجار لە باوكم بیســتووە، ئەو شــانۆییانەی 

لە ناوەڕاســتی بیســتەكانی ســەدەی بیستەمەوە، وەك شــانۆییەكانی 
)جولەئــدی كۆڵگێــر(ی )شــێخ ســەلامی شــاعیر(، یــان شــانۆی 
)نیــرۆن( كــە لە عەرەبیــەوە كرابوو بە كوردی و ســاڵی )1926( لە 
لایــەن قوتابخانەی زانســتییەوە پێشــكەش كراون لــە قاوەخانە یان لە 

قوتابخانەكە پیشاندراون.
لــە رۆژی )27(ی تەمــوزی ســاڵی )1926( شــانۆی )عیلــم و 

جەهل( 
بۆ ماوەی ســێ رۆژ لەســەر سەكۆی ماڵی خوالێخۆشبوو )بەهێ 
خانــی( ژنی )شــێخ محمودی نەســر( پێشــكەش كــراوە، هەروەها لە 
ســاڵی )1926( شــانۆی )ســەربازی ئازا( لەو شــوێنەدا پێشــكەش 

كراوە كە پاشان چاپخانەی )حەمەڕەق( بوو. 
ســاڵی )1935( شــانۆی )مەموزین(ی )پیرەمێرد( لەو شــوێنەدا 
پێشــكەش كــراوە كە پــێ دەگوترا، هۆتێلی )حاجــی ئیبراهیم ئاغا(
ی نزیــك بەردەركــی ســەرا، كــە ئێســتاكە چایەخانــەی شــەعب(ی 
پێدەگوتــرێ.. ئەمانە لە زەینمدا بەهۆی كۆششــی ئازیزان )یاســین 

بەرزنجی،حەسەن تەنیا، كاوە ئەحمەد میرزا...( نەسڕاونەتەوە.
كەواتــە هەرچەنــدە چالاكیەكــی ناو بە ناوی پچڕ پچڕ لە دوتۆی 
چالاكــی قوتابخانــەكان و لەســەر دەســتی كەســانێكی بەهرەمەندی 
ئارەزوومەندابــوو، بۆیــە هەبوونــی ماڵی شــانۆ پێداویســتییەكی هەر 
گرنگــی رۆژگارەكەبــوو، كەواتــە هونەرەكە چــاوی هەڵهێناو ئیدی 

دەبێ لانەی خۆی هەبێ.
هەر بونەوەرە هەواری خۆی گەرەكە و تەنها لەو هەوارە لە بارەیەدا 
نەشــونما دەكات و پەرەدەســێنێ، جارێكیــان ســەبارەت بــە شــوێنی 

هونەری شانۆ ووتبووم: 
پێشینان لە خۆڕا نەیان ووتوە:

)بزن بۆ شەوێ جێی خۆی خۆشدەكات(
بۆیە منیش ناچارم لەسەر هەمان نەزم بڵێم: 

خوا ئەوە بگرێ وەكو ئەو ناكات.
باشــە یــاران من پرســیارێ لە ئێــوە دەكەم: بەلاتانەوە ســەیرو جێی 
تیادا رامان نییە، لە راپەڕینەوە ســەدان شــار بە تەلاری باڵا باڵاوە، 
كە تەنگی بە باشــترین زەوی كشــتوكاڵی هەڵچنیوە بەری ئاسمانی 
تەنیوە، بەڵام لەگەڵ ئەوەشــدا تاكە شــانۆیەك بونیادنەنراوە؟ جارێك 
لــە كۆڕێكــی دەردەدڵ هەڵرشــتنابوو، بینیم لەســەر ئەم بێ شــانۆیە 
خواردبوویــەوە، وتیــان: ئەی ئەوە نییە تەلاری هونەر، منیش كەوتمە 
ســەر كەڵكەڵــەی بینینــی ئــەو تــەلارە، راســتە تابڵێی جوانــە، بەڵام 
ئــەوەی مــن لێــی حاڵی بــووم، هەرچەندە لە دڵی خۆمــدا، وتم: خوا 
بكا من بە هەڵەدا چووبم. زانیم ئەمە بۆ مەبەســتێكی دیكە كراوە، 

نەك بۆ شانۆ، دیارە بۆ كۆنگرەی پارتە سیاسیەكان.

بەلاتانەوە سەیرو جێی تیادا 
رامان نییە، لە راپەڕینەوە 
سەدان شار بە تەلاری باڵا 

باڵاوە، كە تەنگی بە باشترین 
زەوی كشتوكاڵی هەڵچنیوە 

بەری ئاسانی تەنیوە، بەڵام 
لەگەڵ ئەوەشدا تاكە شانۆیەك 

بونیادنەنراوە؟

ئاینور: 
نابێ لە فۆلكلۆر دوور بكەوینەوە

ئاینـــۆر دۆگان وەك زۆر لـــە ئافرەتانـــی باكـــووری كوردســـتان بـــە دەنـــگ و توانـــا هونەرییەكانـــی خۆیـــەوە 
توانیویەتـــی خزمەتێكـــی زۆر بـــە هونـــەری كـــوردی بـــكات لـــە بـــواری گۆرانـــی گوتنـــدا شـــوێن پێـــی خـــۆی 
ـــەك  ـــەوا ژمارەی ـــت ئ ـــدا ئامادەبووبێ ـــە و یادێك ـــەر بۆن ـــە ه ـــی شۆڕشـــگێڕی ل ـــە گۆران ـــكات، جگـــە ل ـــاری ب دی

گۆرانـــی فۆلكلـــۆر و رەســـەنی كـــوردی پێشـــكەش بـــە ئامادەبـــووان كـــردووە .
ســـەبارەت بـــە پێشـــكەوتنی هونـــەری كـــوردی دەڵـــی: بێگومـــان بـــە ئەكادیمـــی كردنـــی هونـــەری كـــوردی 
زۆر گرنگـــە بـــۆ زیندووكردنـــەوەی هونـــەری كـــوردی، پێموایـــە ئەگـــەر ئـــەو گەڕانـــەی ئێمـــە بـــە 
شـــێوەیەكی ئەكادیمـــی نەبێـــت بێگومـــان هەوڵـــەكان ســـەركەوتوو نابـــن، پســـپۆڕان و توێـــژەران دەتوانـــن 
ئەركەكانـــی خۆیـــان دیـــاری بكـــەن لـــەم بـــوارەدا بـــۆ ئاســـتی هونـــەری كوردیـــش دەڵـــێ: مۆســـیقا 
ــوارەوە  ــەم بـ ــاش لـ ــگاوی زۆر بـ ــەرز و هەنـ ــتێكی زۆر بـ ــتۆتە ئاسـ ــوردی گەیشـ ــی كـ و گۆرانـ
ــە دەبینیـــن  ــە بۆیـ ــوردی بەردەوامـ ــیقای كـ ــا ئەمـــڕۆ مۆسـ ــەوە هەتـ ــر زەمانـ ــە دێـ ــژراوە، لـ هاوێـ
ــان  ــە گۆرانییـ ــورد هەمیشـ ــوردی و گۆرانیبێژانـــی كـ ــیقای كـ ــە هەوێنـــی مۆسـ ــۆر بۆتـ فۆلكلـ
ـــە فۆلكلـــۆر دوور بـــۆ  ـــەری رەســـەنی كوردییـــان بۆیـــە نابـــێ ل چڕیـــوە و هەوڵـــی پاراســـتنی هون

ـــی. ـــتێكی جیهان ـــە ئاس ـــوردی بگات ـــەری ك ـــەوەی هون ئ

محەمـــەد تەهـــا ئاكرەیـــی یەكێكـــە لـــەو هونەرمەندانـــە كـــە هـــەر لـــە ســـەرەتای هەشـــتاكانەوە تـــا ئێســـتا لـــە گۆرانـــی 
گوتـــن بەردەوامـــە، و لەبـــەر ئـــەوەی لەگـــەڵ هونەرمەندانـــی بـــە ئەزموونـــی كوردســـتان ژیـــاوە و خۆیشـــی شـــارەزاییەكی 

ـــەری كـــوردی بكەوێتـــەوە ســـەر رێچكـــەی جارانـــی خـــۆی. ـــە پێویســـتە هون ـــە پێـــی وای ـــەر هەی ـــە هون زۆری ل
ـــەو  ـــتامان ئ ـــی ئێس ـــە گۆرانیبێژەكان ـــێ: زۆر ل ـــی دەڵ ـــا ئاكرەی ـــەد تەه ـــیکییەکان محەم ـــە کلاس ـــارەی گۆرانیی ـــە ب ل
ـــی  ـــەكان، چونكـــە گۆرانی ـــا دەنگیی ـــی توان ـــن بەتایبەت ـــی كلاســـیك بڵێ ـــن گۆرانی ـــە بتوان ـــە ك ـــان نیی ـــا هونەرییەی توان
كلاســـیك پێویســـتی بـــە توانایەكـــی دەنگـــی زۆر هەیـــە.-وەك گوتـــم توانـــای دەنگـــی زۆر پێویســـتە، هەروەهـــا 
ـــە تـــەواوی  ـــۆ ئـــەوەی بتوانـــرێ شـــیعری كلاســـیكی كـــوردی ب ـــە ب ـــە توانایەكـــی مێشـــكی زۆر هەی پێویســـتی ب
لەبـــەر بكرێـــت، چونكـــە لەبـــەر كردنـــی ئـــەم شـــیعرانە تـــا رادەیـــەك زەحمەتتـــرە لـــە شـــیعری ئاســـایی یـــان 

شـــیعری گۆرانـــی. 
ـــەر  ـــە كـــە هون ـــدی ســـەركەوتوو ئەوەی ـــە هونەرمەن ـــێ: مـــن پێموای ـــارەوە دەڵ ـــەو ب محەمـــەد تەهـــا هـــەر ل
لـــە خـــودی خۆیـــدا هەبێـــت، كاتێـــك دەردەكەوێـــت و ئـــەو بەهرەیـــەی هەبێـــت بتوانـــی دەری 
بخـــات، بەجۆرێـــك هونەرەكـــەی خـــۆی بیـــكات بـــە هونەرمەندێـــك كـــە هەمـــوو لایـــەك 

شـــایەدی بـــۆ توانـــا هونەرییەكانـــی بـــدەن.

محەمەد تەها:
 هەموو کەسێک ناتوانێت گۆرانی کلاسیک بڵێت

یەڵدا عەباسی:
هونەر كاریگەری راستەوخۆی لەسەر دابونەریتەكان هەیە

ری

ه

هەرچەنـــدە خانمـــە گۆرانیبێـــژی کـــورد یەڵـــدا عەباســـی لـــە ســـاڵی 1987 لـــە شـــاری شـــیروان لـــە دایكبـــووە ڕوانامـــەی بەكالۆریۆســـی 
لـــە تەكنۆلۆژیـــای زانیـــاری بەدەســـت هێنـــاوە لـــە هەمـــان کاتـــدا دەســـتی داوەتـــە گۆرانـــی وتـــن و بـــە زیندووكردنـــەوەی موزیكـــی 
رەســـەنی باكـــووری خوراســـان دەســـتی پێكـــردووە، و لـــە ســـاڵی 2008دا یەڵـــدا بەشـــداری لـــە فیلمێكـــی دۆكیومێنتاریـــدا كـــرد بەنـــاوی 

»تەرەقە« كە لە دەرهێنانی محەمەد حەسەنە و 6 خەڵاتی ناوخۆیی و نێودەوڵەتی.
یەڵـــدا ســـەبارەت بـــە پێوەنـــدی هونـــەری كـــوردی بـــە گشـــتی و هونـــەری ئێرانییـــەوە دەڵـــێ: لـــە 

تـــەواوی دنیـــا هونـــەر هـــۆكاری رەســـەنایەتی و بڕوابوونـــی نەتەوەیـــی بـــووە، لـــە باكـــووری 
ــەوەكان  ــاوازی نەتـ ــە رووی جیـ ــەر هەمیشـ ــی، هونـ ــرە نەتەوەیـ ــۆی فـ ــە هـ ــان بـ خوراسـ
نیشـــان دەدات، جیاكردنـــەوەی هونـــەر لەگـــەڵ دابونەریـــت و كەلتـــور كارێكـــی 
ـــە،  ـــەكان هەی ـــەر كاریگـــەری راســـتەوخۆی لەســـەر دابونەریت ئەســـتەمە، چونكـــە هون
ـــە باكـــووری خوراســـان كـــورد هونەرێكـــی تایبـــەت  ـــەر، ل ـــە باكـــووری خوراســـان هون ل
بـــە خـــۆی هەیـــە بـــە هـــۆی بوونـــی فەرهەنگێكـــی دەوڵەمەنـــدی، كاریگـــەری 

لەســـەر هونـــەری نەتەوەكانـــی دیكـــە هەبـــووە و بەســـەریاندا زاڵ بـــووە.
ســـەبارەت بـــە ئامێـــرە موزیکییەکانیـــش دەڵـــێ: هـــەر لـــە منداڵییـــەوە ئامێـــری 

دووتـــارم بەكارهێنـــاوەو هـــەر لەســـەر دووتـــار بـــەردەوام دەبـــم، بـــەڵام لـــەم ماوەیـــە 
ــار  ــە دووتـ ــۆش دەژەنم.چونکـ ــك پیانـ ــی موزیـ ــی خوێندنـ ــەواو كردنـ ــۆ تـ بـ

بـــە دایكـــی  پێشـــینەی چەنـــد هـــەزار ســـاڵەی هەیـــە و دەتوانیـــن 
تەنبـــوورو ســـێتاری دابنێین.لەبـــەر ئـــەوەی هـــەر لـــە منداڵییـــەوە گوێـــم 

بـــەم موزیكـــە ئاشـــنا بـــووە و بەشـــێك بـــووە لـــە ژیانـــم، دەنگـــی 
ــووری  ــژووی كەلتـ ــەوەی مێـ ــە گێڕانـ ــووە لـ ــێك بـ ــار بەشـ دووتـ

نایـــاب و دێریـــن، چونكـــە ئەمـــە لـــە خێزانەكەمـــان لـــە 
ـــو دایكـــم  ـــووە، منیـــش وەك ـــزراو ب ـــەو پارێ ـــگای دایكم رێ
بـــڕوام بـــەم رێچكەیـــە هەبـــوو، دووتـــارم بـــە ئامێرێكـــی 

ــژاردووە. ــوە و هەڵمبـ ــەن زانیـ رەسـ

هەر بەرهەمێك لەسەر بنەمای
 زانستی بێت و پەیامێكی روونی هەبێت
تەمەنی درێژ دەبێت

كەژاڵ ئادەمی:

هەرچەندە كەژاڵ ئادەمی 
دەرچووی بەشی كۆمەڵناسییە، 
بەڵام بەهرەی شیعر نووسین و 
خۆشەویستیی بۆ گۆرانی وتن 

رێگر نەبوون لەوەی كە هونەرمەند 
و شاعیر بێت لە یەك كاتدا، 
بەشێك لە گۆرانییەكانیشی 
تێكستی خۆیەتی، بۆیە بە 
هەستێكی قووڵەوە ئاوێتەی 
گۆرانییەكانی دەبێت و بە 

هەستێكی جیاوازتر گۆرانییەكانی 
دەچڕێت. سەبارەت بە كار و 
بەرهەمەكانی و چۆنیەتی 

روانگەی بەرامبەر هونەر و 
هونەرمەندان لەم وتووێژەدا وەڵامی 

پرسیارەكانی گۆڤاری گوڵان 
دەداتەوە.

* پێتوایە ئەو هۆکارانە چین كە دەبنە مایەی بەردەوامبوونی 
هونەرمەند؟

مانەوەی  بۆ  یارمەتیدەرن  کە  هەن  هۆکار  کۆمەڵێک   -
هونەرییەکانین.  بەرهەمە  ئاستی  گرینگترینیان  هونەرمەند. 
گەر هونەرمەند خاوەن شێوازی تایبەتی خۆی بێت و داهێنەر 
بێت و بەرهەمەکانی لەسەر بنەمای زانیاری و بە هۆشیارییەوە 
بخولقێنێت و خاوەن پەیامێکی ڕوون بێت کە هاودەنگ لەگەڵ 
کە  هەستانەی  ئەو  بەر  بکاتە  وشە  و  بێت  خەڵک  دەنگی 
تەمەنی  بێگومان  دەبیننەوە،  تێدا  خۆیانی  تاکەکان  زۆرینەی 
بەرهەمانە  شێوە  لەم  خولقاندنی  دەبێت.  درێژتر  بەرهەمەکانی 
و  تێر  شارەزایی  وەکو  گرینگ  فاکتەری  بەچەند  پێویستی 
تەسەلی هونەرمەند و هەروەها هاوکاریکردنی لە لایەن کەسانی 

بەهێزی دنیای هونەر و راگەیاندنەوە هەیە.
بەگرفتی  لەوانە  یەكێكی  تۆش  و  بەگشتی  هونەرمەندان   *
جیاجیا تێپەڕدەبن وەك شوكردن و پڕوپاگەندەو تەڵاقدان و گرفتی 
لەم جۆرانە، ئەم كێشانە چ كاریگەرییەكیان دەبێت لەسەر كاروانی 

كچە هونەرمەندەكان ؟
هونەرمەندیش وەکوو هەموو تاکێکی ئاسایی کۆمەڵگە لەپاڵ 
ژیانی هونەریدا ژیانی ئاسایی خۆیشی هەیە. شادی و ئازار 
دەبینێت، دڵداری و دڵشکاندن، جودایی و ویساڵ، خەم و خۆشی. 
کاریگەری کێشەکانی ژیان لەسەر تاک پێوەندی بە کار و 
پڕۆپاگەندەیە  ڕووخێنەرە،  نێوانەدا  لەم  ئەوەی  نییە.  پیشەیەوە 
هێرشی  بەر  دەخاتە  هونەرمەندان  جار  هەندێک  بەداخەوە  کە 
کاریگەری  دەتوانێت  جار  هەندێک  پڕۆپاگەندە  خۆی. 
درێژخایەن لەسەر تاک دابنێت تا ڕادەیەک کە بتوانین وەک 
هێزی  لایەن  لە  کە  بەرین  ناوی  دەروونی  ئەشکەنجەیەکی 

ڕاگەیاندنەوە دەسەپێندرێتە سەر تاک .
* زۆر كەس دەڵێن ئافرەتە گۆرانیبێژەكان لەڕووی هونەرییەوە 
هیچیان پێ نییە و تەنیا پشت بە شێوە و ڕوخسار و خۆڕووتكردنەوە 

دەبەستن بۆ سەركەوتن، تۆچی دەڵێی بۆ ئەمانە؟
- هەروا کە »سوهراب« شاعیری ئێرانی دەڵێت »چاوەکانمان 
دەبێ بسڕین، بە شێوازێکی نوێ دەبێ بڕوانین«. کەم نین ئەو 
تەڕ و وشک  با  وەرن  بەهرەمەندن.  خانمە گۆرانیبێژانەی کە 
چاومان  بەر  لە  هەوەس  چاویلکەی  وەرن  نەسووتێنین.  پێکەوە 
لابەرین و ئافرەت پێش لەوەی وەک ژن ببینین وەک مرۆڤ 
بیبینین. کاتێک لەباتی لەنجە و لاری ئافرەت سەرنج و بەهامان 
پشت  بە  گۆرانیبێژێک  هیچ  نە  کاتە  ئەو  تواناکانی،  دایە 
بەستن بە سینگ و بەرۆکی ڕووتی دەتوانێت ببێتە مەلەکەی 
دنیای داماوی هونەری کوردی و نە هیچ بێ بەهرەیەک بە 

خاتری عیشوە و نازەکەی مۆرکی هونەرمەندی لێئەدرێت.
* ئەی خۆت بۆ سەركەوتنت پشت بە چی دەبەستی؟

- بۆ سەركەوتن پشت بە هەستم دەبەستم، چونکە بڕوام پێیەتی، 
هەڵەکانی  سەرەڕای  كە  ڕۆحم  بە  سۆزە،  لە  پڕ  كە  دڵم  بە 
هەر پاکە، بە پێنووسم كە قسەی هەیە بۆ وتن، بە دەنگم كە 
هاواری هەزارساڵەی دایک و خوشکەکانم خۆیان تێدا حەشار 
داوە. هەروەها بۆ سەرکەوتنم پشت دەبەستم بە توانایی خۆم و 
ئەو کەسانەی هاوکارمن. لەگەڵ کەسانێک کاری هونەری 

دەکەم کە سەد لە سەدا بڕوام بە تواناکانیان هەیە و شارەزا و 
مامۆستای بوارەکەن.

وەرگرتووە كە  لەم گرفتانە  لە ژیانی خۆتدا چۆن سوودت   *
دووچارت بوونەتەوە؟

گرفتی  لەگەڵ  کردووم چۆن  فێری  ژیانم  گرفتێکی  هەر   -
هەر  چارەسەرکردنی  لەگەڵ  ببمەوە.  ڕووبەڕوو  داهاتوو 
گرفتێکی ژیانم بەهێزتر و هێمنتر بووم و تێڕوانین و تێفکرینم 

قووڵتر بووەتەوە.
* جگە لە ناوبانگ و دەركەوتن چیت لە ژیان دەوێ؟

- خەیاڵێکی ئاسوودە، ژیانێکی بەختەوەر و ئازاد، دەروونێکی 
ئەهوەن و ئارام و هاوڕێیانێک کە منیان بە خاتری زاتی خۆم 

خۆش بوێت، نەک بۆ هەوڵ و بەرهەم و دەستکەوتەکانم.
* هونەرمەندە لاوەكان پێویستیان بە چی هەیە بۆ ئەوەی ببنە 

هۆكاری پێشخستنی هونەر؟
- شارەزایی پڕ سەبارەت بە مۆسیقا، هەردەم تینووی فێربوون و 
بەرەوپێش چوون، ڕوانگەیێکی بەرین، بیرۆکەی نوێ و گونجاو 
لەگەڵ مۆسیقای نەتەوەیی، هاوهەنگاو بوون لەگەڵ مۆسیقای 
سەردەم، ڕێچکەی نوێ و تایبەت بە خۆ، پشتیوانی ماددی و 
هاوکاری کەسانی شارەزا و دڵسۆز بۆ مۆسیقای نەتەوەییمان.

* لە هونەرمەندە بە تەمەنەكان كەس هاوكاری كردووی؟
- لە سەرەتای ئیشی هونەریمەوە هونەرمەندی کۆچکردوو عەباس 
کەمەندی بە ڕێنوێنییە بەنرخەکانی یارمەتیدەرم بوو. هەروەها 
بەرهەمی »شەهید« کە یەکێک لە یەکەم بەرهەمەکانم بوو 
لە هۆنراوەی بەڕێزیانە کە وەک دیاریەکی پیرۆز پێشکەشی 
کردم. دواتر هونەرمەند نەجمە غوڵامی لە بەرهەمێکی هاوبەشدا 
بە ناوی »جوانترین وشە« بە خستنی دەنگیان لە پاڵ دەنگم 
بەرهەمەکانم.  ئازیزترین  لە  یەکێک  خولقاندنی  هۆی  بوونە 
هونەرمەند غوڵامی لە هەموو ئەم ساڵانەدا وەک پشتیوانێکی 
بەهێز لەگەڵم ماون. هێز و کۆڵەکەی پشتیشم مامۆستا عەلی 
گۆرانییەکانم  بەرهەمە  سەرجەم  خونچەی  کە  شەکووری-یە 

لەسەر دەستی بەتوانای بەڕێزیان پشکوتووە و گوڵی داوە.
*  ئایا هونەرمەندەكانی كورد لە ئەوروپا سوودیان لە هونەری 

بیانی وەرگرتووە؟
- بەڵێ، لە بەرهەمی هەندێک لە هونەرمەنداندا ئەم کاریگەرییە 

بەدی دەکرێت.
* چی شتێك زیاتر تووڕەت دەكات؟ 

- کاتێک درۆم لەگەڵ بکرێت، یان بە هەڵە لێم تێبگەن.
* بە جل و بەرگی كام وڵات سەرسامی؟  

و  جل  هەم  و  مۆسیقا  هەم  کوردی،  بەرگی  و  جل  دوای   -
بەرگی فۆلکلۆری وڵاتی ئازەربایجانم زۆر لا جوانە.

* شارەزاییت لە چ ئامێرێكی میوزیكدا هەیە؟ 
- وەکو حەزم لە زۆر ئامێری موزیک هەیە، بەڵام شارەزاییم 

لە کەمان هەیە.
* گەر كوڕێك پێت بڵێ: تۆ جوانی، ئەوكات چ دەربڕینێكت 

دەبێت؟
هەیە،  جوانیان  تێڕوانینی  ئەوانەی  دەکەم.  سوپاسی   -

مرۆڤەکانیش جوان دەبینن.

